
Geliefdes,

Wanneer ons oor Hemelvaart en Pinkster praat, dink ons maklik aan twee afsonderlike geestelike

“gebeure” op die kerk se kalender. Maar in die Skrif is hulle eerder een beweging: Jesus gaan nie

weg om afstand te skep nie, maar om ’n dieper, meer alledaagse teenwoordigheid moontlik te

maak.

In Handelinge 1 lees ons hoe Jesus opvaar na die hemel. Die dissipels staar op, effens verlore, asof

Jesus net verdwyn het. En tog sê die engele: “Waarom staan julle en kyk na die hemel?” Met ander

woorde: moenie vaskyk in die afwesigheid nie – iets nuuts is op pad.

Dit is presies wat Pinkster beteken.

Hemelvaart herinner ons dat Jesus nie beperk is tot ’n liggaamlike teenwoordigheid op een plek

nie. Hy regeer. Hy is teenwoordig. Maar op ’n ander manier - ’n manier wat nie meer afhanklik is

van afstand en fisiese nabyheid nie. Dit is presies waar Hemelvaart ons innooi: nie om op te kyk na

’n verre hemel nie, maar om bewus te word aan ’n naby God.

Pinkster is nie bloot die “vervanging” van Jesus se fisiese afwesigheid nie. Dit is die vervulling van

sy belofte: “die Trooster, die Heilige Gees, wat die Vader in my Naam sal stuur, Hy sal julle alles

leer en sal julle herinner aan alles wat Ek vir julle gesê het” (Joh. 14:26). Die Heilige Gees is nie ’n

abstrakte krag nie, maar God self wat in ons en tussen ons woon. 

Ons leef dus in ’n spanningsvolle, maar genadevolle ruimte: Jesus is opgevaar - en tog is Hy nader

as ooit deur sy Gees.

Hierdie tussenruimte vra nie paniek nie, maar deelname.

Ons word uitgenooi om nie net na God te “soek” nie, maar om bewus te raak van sy

teenwoordigheid. Ons word gevorm om nie net oor geloof te praat nie, maar om in afhanklikheid

van die Gees te leef. Ons word gestuur om nie leeg te kyk na die hemel nie, maar om met oop oë

en oop hande in die wêreld in te beweeg. 

Die vroeë kerk het nie ná Pinkster gesê: “Nou verstaan ons alles” nie. Hulle het gesê: “Nou kan ons

getuig.”

Mag ons gemeente ook hierdie seisoen so leef: nie vasgevang tussen verlies en verwarring nie,

maar geanker in die wete dat Christus regeer en sy Gees reeds werk.

Liefde,

Ds. Adelle

Algemene inligting

@RantenDalPrisma
@PrismaKidz
@PrismaConnect

@RantenDalPrisma
@prismaconnect

Bankbesonderhede
NG Kerk Rant en Dal

ABSA Bank | Tjekrekening
0310580910

Leraars
Ds. Adelle Swanepoel

Ds. Henning Rademeyer
admin@prismakerk.co.za

Algemeen
admin@prismakerk.co.za

WhatsApp
 Stoor asb. die nommer op jou foon

066 378 6435

Mountain Movers
tieners@prismakerk.co.za

Prisma Kidz
kidz@prismakerk.co.za

Projekte/Berading
lizahn@prismakerk.co.za

Sondae 08:30 
in die Ark 

Sondae 17:00
in die Ark



Prisma Aktiwiteite

BB U R G E R SS E L G R O E PSS E N I O R

Kinders tot gr. 6

in die Ark

Tieners vanaf gr. 7

